
ХӨДӨЛМӨРИЙН ЭРҮҮЛ АХУЙН МЭРГЭЖЛИЙН ЧАДАМЖИЙН ШААРДЛАГА 

(Зөвлөмж) 

Хөдөлмөрийн эрүүл ахуйн холбооны Удирдах зөвлөлийн 

 2020 оны 02 сарын 10-ны өдрийн хурлаар хэлэлцэж батлав. 

1.0 Ерөнхий 

Аливаа салбарт мэргэжлийн үйл ажиллагаагаа бүрэн хангалттай  хэрэгжүүлэхийн тулд 

мэдлэгээ тогтмол дээшлүүлэх, ажлын байранд тавигдах ур чадварыг эзэмшсэн, зөв хандлагатай 

байх чадамжийг ажилтнаас шаарддаг.  

Ажилтан мэргэжил эзэмшсэн байдлыг диплом, гэрчилгээ, дүнгийн хавсралт гэх мэт 

боловсролын албан ёсны баримт бичгээр баталгаажуулдаг. Мэргэжлийн мэдлэг, ур чадварыг их 

дээд сургуулийн сургалтаас гадна, практик үйл ажиллагаа, тасралтгүй сургалтын хослолоор олж 

авах боломжтой. Ийнхүү олж авсан мэдлэг, чадвар, дадлага туршлагыг боловсролын албан баримт 

гэхээсээ илүүтэйгээр шалгалт, ажлын түүх, лавлагаа захидал, ажил мэргэжлийн амжилт зэргээр 

баталгааждаг. 

Ажил олгогчид мэргэжил эзэмшсэн төдийгүй мэргэжлийн ажлаа хангалттай биелүүлэх 

мэдлэг, ур чадвартай ажилтныг ажилд авахыг зорьдог. Нөгөө талаас ажилтан мэргэжлийн мэдлэг, 

ур чадвараа нотлон харуулж хүссэн ажилдаа орох, карьераа өсгөхийг хүсдэг. Ажил олгогч, ажилтны 

энэхүү бодит хэрэгцээнд суурилан “мэргэжлийн чадамж”-ийг тодорхойлох асуудал зүй ёсоор 

тавигдаж байна. Хөдөлмөрийн эрүүл ахуйн мэргэжлийн чадамжийг олон улсын жишигт нийцүүлэн 

тодорхойлсноор мэдлэг, ур чадварт суурилсан өрсөлдөөнийг дэмжиж, чадварлаг мэргэжилтнүүдийг  

бэлтгэх, хөдөлмөрийн эрүүл ахуйн салбарыг олон улсын жишигт хүргэн хөгжүүлэхэд чухал ач 

холбогдолтой юм.  

Энэхүү баримт бичиг нь хөдөлмөрийн эрүүл ахуйн үйл ажиллагааг эрхлэх 

мэргэжилтнүүдийг мэргэжлийн чадамжид тавигдах хамгийн доод түвшний шаардлагыг 

тодорхойлох зорилготой.  

Хөдөлмөрийн эрүүл ахуйн мэргэжлийн чадамжид тавигдах шаардлагыг боловсруулахад 

Хөдөлмөрийн эрүүл ахуйн олон улсын холбоо(International Occupational Hygiene Assocation), 

Үйлдвэрийн эрүүл ахуйн Америкийн холбоо(American Industrial Hygiene Assocaition)-ноос зөвлөмж 

болгодог ижил төстэй баримт бичгүүдийг ашиглав. 

Энэхүү баримт бичгээр хөдөлмөрийн эрүүл ахуйн чиглэлийн аль нэг тодорхой сургалт, 

хөтөлбөрийг дүүргэхийг шаардаагүй. Харин хөдөлмөрийн эрүүл ахуйн мэргэжилтний зайлшгүй 

эзэмших шаардлагатай мэдлэг, гүйцэтгэх чадамжийг тодорхойлсон. Хөдөлмөрийн эрүүл ахуйн  

мэргэжилтэн бүрийн мэдлэг, ур чадвар эзэмшсэн замнал арга хэлбэр нь харилцан адилгүй байж 

болно. 

2.0 Нийтлэг тодорхойлолт 

2.1 Хөдөлмөрийн эрүүл ахуй 

- Хөдөлмөрийн аюулгүй байдал, эрүүл ахуйн тухай хууль:  Хөдөлмөрийн эрүүл ахуй гэж 

хөдөлмөрлөх явцад хими, физик, биологийн хүчин зүйлсээс шалтгаалан хүний бие махбодь, 

мэдрэл сэтгэхүйд өөрчлөлт орж өвчлөх, хөдөлмөрийн чадвар түр болон бүрэн алдахаас 

урьдчилан сэргийлэхэд чиглэсэн үйл ажиллагааг хэлнэ.  

- Хөдөлмөрийн эрүүл ахуйн олон улсын нийгэмлэг: Хөдөлмөрийн эрүүл ахуй гэдэг нь 

ажилтнуудын эрүүл мэнд, сайн сайхан байдлыг хамгаалах, хамт олон / нийтийн аюулгүй 

байдлыг хангах зорилго бүхий ажлын орчин дахь эрүүл мэндэд аюултай хүчин зүйлсийн таньж 

илрүүлэх, хянах эдгээрийг төлөвлөх үйл ажиллагааг хэлнэ.  
- Хөдөлмөрийн эрүүл ахуйн Америкийн холбоо: Үйлдвэрийн эрүүл ахуй нь ажилчдын эрүүл 

мэнд, аюулгүй байдлыг дээшлүүлэх, сайжруулах шинжлэх ухаан юм. Ажилчдын эрүүл мэнд 

аюулгүй байдалд ажлын байрны хими, физик, биологи, эргономикийн өргөн хүрээний хүчин 

зүйлс хамаарна. 

- Хөдөлмөрийн эрүүл ахуйчдын Австралийн хүрээлэн: Хөдөлмөрийн эрүүл ахуй нь ажилчдын 

сайн сайхан байдалд нөлөөлдөг эсвэл гэмтэл бэртэл, өвчин эмгэг үүсгэдэг ажлын байрны 

аюултай хүчин зүйлсийг илрүүлэх, хэмжиж үнэлэх, мэдээлэх, түүнээс сэргийлэх, бууруулах үйл 

ажиллагааг төлөвлөх талаарх шинжлэх ухаан ба урлаг юм. Ажлын байрны аюултай хүчин зүйлс 

нь  биологи, хими, физик, эргономик, нийгэм-сэтгэл бүлэгт хуваагдана. 

2.2 Хөдөлмөрийн эрүүл мэнд 

- Дэлхийн эрүүл мэндийн байгууллага, Олон улсын хөдөлмөрийн байгууллага: Хөдөлмөрийн 

эрүүл мэнд гэдэг нь бүх төрлийн хөдөлмөр эрхэлдэг хүмүүст ажилтай холбоотой эрүүл мэндийн 

сөрөг нөлөө үзүүлэхээс сэргийлэх, түүний эрсдэлийг хянах, ажил хөдөлмөртөө дасан зохицоход 

нь туслах замаар  бие махбодь, сэтгэл зүй, нийгмийн сайн сайхан байдлыг хамгийн дээд 

түвшинд байлгахад чиглэсэн  дэмжих үйл ажиллагаа, үйлчилгээ юм.  

- ОУХБ-ын 161 дүгээр конвенц: “Хөдөлмөрийн эрүүл мэндийн үйлчилгээ” гэдэг нь ажил олгогч, 

ажилтан, тэдний төлөөлөлд зайлшгүй  шаардлагатай урьдчилан сэргийлэлтийн үйлчилгээг 

дараах байдлаар хүргэхийг хэлнэ. Үүнд бие махбодь, сэтгэл зүйн таатай нөхцөлд хөдөлмөрлөх, 

аюулгүй, эрүүл ажлын орчинг бий болгох, ажилчдыг бие махбодь сэтгэл зүйн хувьд 

тааламжтайгаар хөдөлмөрлөх, ажилд дасан зохицоход дэмжих үйл ажиллагаа хамаарна. 

2.3 Хөдөлмөрийн эрүүл ахуйч  

Хөдөлмөрийн эрүүл ахуйч нь ажилтай холбоотой үүссэн хүний эрүүл мэндэд сөрөг нөлөөтэй 

хими, физик, биологи, эргономикийн хүчин зүйлсийг таньж илрүүлэх, хэмжиж үнэлэх, сөрөг 

нөлөөллийг нь арилгах, бууруулах урьдчилан сэргийлэлтийн арга хэмжээг төлөвлөх үйл ажиллагааг 

хэрэгжүүлдэг мэргэжилтэн. Монголын  Улсад хөдөлмөрийн эрүүл ахуйн мэргэжил эзэмшүүлэх дээд 

боловсролын хөтөлбөр хэрэгжиж байна. 

2.4 Хөдөлмөрийн эрүүл ахуйн техникч 

Хөдөлмөрийн эрүүл ахуйн техникч нь хөдөлмөрийн эрүүл ахуйчийн гаргасан стратеги 

төлөвлөгөөний дагуу ажлын байранд эрүүл ахуйн шууд хэмжилт, сорьц цугуулалт хийх, 

ажилтнуудад хөдөлмөрийн  эрүүл ахуйн  сургалт мэдээлэл өгөх үндсэн үүрэгтэй. Хөдөлмөрийн 

эрүүл ахуйн техникч нь ажлын байран дахь хими, физик, биологи, эргономикийн хүчин зүйлсийн 

шинж чанар, тэдгээрээс хүний эрүүл мэндэд үзүүлэх сөрөг нөлөөллийн талаарх мэдлэгтэй, эдгээр 

хүчин зүйлсийг хэмжих, сорьц цуглуулах аргыг эзэмшсэн, багаж төхөөрөмжийг ашиглах чадвартай 

байх шаардлагатай. 

2.5 Хөдөлмөрийн эрүүл ахуйн ажилтан 

Их дээд сургуульд хөдөлмөрийн эрүүл ахуйн мэргэжил эзэмшээгүй ч төгсөлтийн дараах 

сургалт, практик үйл ажиллагаагаар хөдөлмөрийн эрүүл ахуйн талаарх мэдлэг, чадвар эзэмшсэн, аж 

ахуйн нэгж байгууллагуудад хөдөлмөрийн аюулгүй байдал, эрүүл ахуйн асуудал хариуцан 

ажилладаг ажилтнууд хамаарна. Хөдөлмөрийн эрүүл ахуйн ажилтан нь үйлдвэрлэлийн осол, хурц 

хордлого, мэргэжлээс шалтгаалах өвчнөөс ажилтнуудыг урьдчилан сэргийлэхэд зайлшгүй 

шаардлагатай мэдлэг, чадварыг эзэмшсэн байна. ХЭА-н ажилтан нь ажлын байран дахь 

хөдөлмөрийн эрүүл ахуйн хэмжилт үнэлгээ, хөдөлмөрийн эрүүл мэндийн чиглэлээр хөдөлмөрийн 

эрүүл ахуйч, хөдөлмөрийн эрүүл ахуйн техникч, хөдөлмөрийн эрүүл мэндийн эмчтэй хамтран 

ажиллах хэрэгцээ шаардлага гарч болно. 

 2.6 Хөдөлмөрийн эрүүл ахуйн мэргэжлийн чадамж 

 Хөдөлмөрийн эрүүл ахуйн мэргэжлийн үйл ажиллагааг гүйцэтгэхийн тулд ажилтны зайлшгүй 

эзэмшсэн байх шаардлагатай мэдлэг, ур чадвар, хандлагын нэгдэл юм. Мэргэжлийн чадамж нь 

дараах түвшнүүдэд ангилагдана. Үүнд: 

1. Хөдөлмөрийн эрүүл ахуйн техникч 

2. Хөдөлмөрийн эрүүл ахуйн ажилтан 

3. Хөдөлмөрийн эрүүл ахуйч хамаарна. 

3.0 Хөдөлмөрийн эрүүл ахуйн эдийн засгийн үр нөлөө 

Хөдөлмөрийн эрүүл ахуйн үйл ажиллагаа үр дүнтэй хэрэгжсэнээр ажилтан, ажил олгогч, 

хэрэглэгч нарт дараах үр нөлөөг бий болгодог (ХЭА-н Америкийн холбоо, 2018 он). Үүнд: 

- Ажилтны эрүүл мэнд, идэвхийг сайжруулж, дундаж наслалтыг нэмэгдүүлэх, 

- Ажилтны шилжих хөдөлгөөн, ажил таслалтыг багасгах, 

- Ажилтай холбоотой өвчлөлийн улмаас хөдөлмөрийн чадвар алдах, эрт тэтгэвэрт гарах 

тохиолдлын тоог бууруулах, 

- Нийгмийн халамж, эрүүл мэндийн тусламжийн зардлыг бууруулж, ажилтны хөдөлмөрийн 

чадварыг хадгалах, 

- Технологийн дэвшлийг нэвтрүүлэх, бүтээмжийг нэмэгдүүлэх, ажлын зохион  байгуулалт, 

бүтээгдэхүүний чанар, үйлдвэрлэлийг сайжруулах боломжуудыг бий болгох, 

- Зардал хэмнэх, зах зээлд бүтээгдэхүүн гаргах хугацааг бууруулах, хувьцааны үнэлгээг 

нэмэгдүүлэх, хэрэглэгчдийн тоог тогтвортой байлгах хамаарна. 

Дээрх үр нөлөө нь улс орны нийгэм, эрүүл мэнд, эдийн засгийн салбарт шууд дэмжлэг үзүүлэх 

ач холбогдолтой.  

4.0 Хөдөлмөрийн эрүүл ахуйн ажил эрхлэлт 

2018 онд эмхэтгэсэн “Монгол улс дахь Хөдөлмөрийн эрүүл мэндийн төлөв байдал эмхэтгэл”-д 

хөдөлмөрийн эрүүл ахуйч нар дараах байгууллагуудад хөдөлмөр эрхэлж байгааг тодорхойлжээ. 

Үүнд: 

- Аж ахуйн нэгж байгууллагуудад хөдөлмөрийн эрүүл ахуйч, холбогдох бусад хөдөлмөрийн 

эрүүл ахуйн албан тушаалтнаар, 

- Мэргэжлийн хяналтын байгууллагад хөдөлмөрийн эрүүл ахуйн байцаагч, шинжээчээр, 

- Хөдөлмөрийн эрүүл мэнд, аюулгүй байдлын асуудал хариуцсан төрийн байгууллагад 

хөдөлмөрийн эрүүл ахуйн мэргэжилтнээр, 

- Их дээд сургууль, эрдэм шинжилгээний байгууллагад багш, судлаачаар, 

- Хөдөлмөрийн эрүүл ахуйн мэргэжлийн зөвлөх байгууллагуудад хөдөлмөрийн эрүүл ахуйн 

мэргэжилтнээр, 

- Хөдөлмөрийн эрүүл ахуйн лабораторид шинжээчээр, бусад албан тушаалтнаар, 

- Хөдөлмөрийн аюулгүй байдал, эрүүл ахуйн сургалтын төвүүдэд  хөдөлмөрийн эрүүл ахуйн 

багшаар, 

- Хөдөлмөрийн эрүүл ахуйн олон нийтийн байгууллагуудад ажиллаж байна. 

 

5.0 Хөдөлмөрийн эрүүл ахуйн мэргэжлийн чадамжид тавигдах шаардлага 

Хөдөлмөрийн эрүүл ахуйн мэргэжлийн чадамжид тавигдах шаардлага нь дээр дурдсан гурван 

түвшинд ангиллагдана. Түвшин бүр нь эзэмшвэл зохих мэдлэг, чадварыг шаардана. 

 

 

5.1 Хөдөлмөрийн эрүүл ахуйн техникч 

Мэдлэг. Хөдөлмөрийн эрүүл ахуйн техникч нь дипломоос дээш боловсролын зэрэгтэй, хими, 

биологи, физик, математик суурь мэдлэгэтэй байна. Хөдөлмөрийн эрүүл ахуйн сургалтад 

хамрагдаж ажлын байран дахь эрүүл мэндэд аюултай хүчин зүйлсийн шинж чанар, нөлөө, 

тэдгээрийн өртөлтөт тавих хяналтын арга хэмжээний эрэмбэ, хувийн хамгаалах хувцас хэрэгслийн 

хэрэглээ, эрүүл ахуйн хэмжилт, сорьц цуглуулах арга техникийн талаарх суурь мэдлэгэтэй байна. 

Чадвар. Хөдөлмөрийн эрүүл ахуйн техникч дараах чадварыг эзэмшвэл зохино: 

• Хөдөлмөрийн эрүүл ахуйч, Хөдөлмөрийн эрүүл ахуйн ажилтны гаргасан стратеги, 

төлөвлөгөөний дагуу хэмжилт, сорьц цуглуулалтыг хийж, үр дүнтэй хамтран ажиллах; 

• Хэмжилт, сорьц цуглуулалтаа амжилттай гүйцэтгэхэд нь ач холбогдол бүхий мэдээлэл 

өгөгдөл (дата), программ хангамжийг интернетээс хайж олох; 

• Хими, биологи, цацраг, физикийн аюултай хүчин зүйлсийн өртөлтийг тодорхойлох 

хэмжилт, сорьц цуглуулалтын арга зүй, мэдлэг; 

• Сорьц цуглуулалт, шууд хэмжилтийн багажны шалгалт тохируулгыг гүйцэтгэх; 

• Сорьц цуглуулалт, хэмжилтийн үр дүнг холбогдох стандарттай харьцуулан үнэлэх; 

• Сорьц цуглуулалт, хэмжилтийн үр дүнг цахим бүртгэл, хадгалалтын системд оруулах; 

• Хор Аюулын Лавлах Мэдээллийн уншиж ойлгох, ашиглах; 

• Хөдөлмөрийн эрүүл ахуйн журам дүрэмтэй холбоотой ажил үүргийг (амьсгал хамгаалах 

журмын хүрээнд амьсгал хамгаалах хэрэгслийн тохирооны сорилыг хийх гэх мэт); 

• Үр дүнтэй аман болон бичгийн харилцааны чадвар; 

• Хувийн хамгаалах хувцас хэрэгслийн зөв хэрэглээг бодитоор үзүүлэн таниулах сургалт 

хийх. 

5.2 Хөдөлмөрийн эрүүл ахуйн ажилтан 

Мэдлэг. Хөдөлмөрийн эрүүл ахуйн ажилтан нь бакалаврын эсвэл аюулгүй байдал, эрүүл 

мэнд, байгаль орчны чиглэлийн төгсөлтийн (магистр, доктор) зэрэгтэй байна. ХЭА-н ажилтан нь 

хөдөлмөрийн эрүүл ахуйн хичээлийг 128 академик цагаас багагүй хэмжээгээр судласан байна. 

ХЭА-н ажилтан нь ажлын байран дахь эрүүл мэндэд аюултай хүчин зүйлсийн шинж чанар, нөлөө, 

тэдгээрийн өртөлтөт тавих хяналтын арга хэмжээний эрэмбэ, хувийн хамгаалах хувцас хэрэгслийн 

хэрэглээ, хөдөлмөрийн эрүүл ахуйн хэмжилт үнэлгээний үр дүнгийн хэрэглээ, ажилтны эрүүл 

мэндийн үзлэг тандалтын ерөнхий ойлголт зэрэг суурь мэдлэгтэй байна.  

Чадвар: ХАБЭА-н ажилтан нь хөдөлмөрийн эрүүл ахуйн үйл ажиллагаагаа хэрэгжүүлхийн тулд 

дараах чадварыг эзэмшвэл зохино: 

• Компютерийн энгийн функцыг ашиглан өгөгдөл мэдээлэл оруулах, виртуал хурал, 

вэбинарт оролцох; 

• Интернет ашиглан ХЭА-н үйл ажиллагаанд нь ач холбогдол бүхий лавлагаа материал, 

мэдээллийг хайж олох; 

• Хими, физик, биологи, цацрагийн аюултай хүчин зүйлсийн хэмжилтийн арга зүйн 

талаарх ойлголттой, ашиглах; 

• Сорьц цуглуулалт, шууд хэмжилтийн багажны шалгалт тохируулгыг гүйцэтгэх; 

• Сорьц цуглуулалт, хэмжилтийн үр дүнг холбогдох стандарттай харьцуулан үнэлэх; 

• Хор Аюулын Лавлах Мэдээллийн уншиж ойлгох, ашиглах; 

• Хөдөлмөрийн эрүүл ахуйн урьдчилан сэргийлэх хяналтын арга хэмжээний 

эрэмблэлтийн талаар мэдлэгтэй, түүнийг ашиглах; 

• Үр дүнтэй аман болон бичгийн харилцааны чадвар; 

• Хувийн хамгаалах хувцас хэрэгсэлийн сонголтыг зөв хийх; 

• Хөдөлмөрийн эрүүл ахуйн хэмжилт үнэлгээний тайланг хянаж унших, улмаар үр дүнг 

нь ажил олгогч, удирдлагад тайлбарлаж өгөх, хөрвүүлэн ойлгуулах чадварууд хамаарна. 

Энд ХАБЭА-н ажилтны ХАБ-ын талаар эзэмшвэл чадварыг тодорхойлоогүй болно. 

5.3 Хөдөлмөрийн эрүүл ахуйч 

Мэдлэг, туршлага. Хөдөлмөрийн эрүүл ахуйч дараах мэдлэг, туршлагын шаардлагыг 

биелүүлсэн байна. 

A. Их дээд сургуульд “Хөдөлмөрийн эрүүл ахуй/үйлдвэрийн эрүүл ахуй”, “Нийгмийн 

эрүүл мэнд судлал(эрүүл ахуй-тархвар судлал)”, “Хөдөлмөрийн эрүүл мэнд-аюулгүй 

байдал” эсвэл эдгээртэй дүйцэхүйц чиглэлээр баклаврын зэрэгтэй төгссөн байна. Их 

дээд сургуульд дараах хичээлийг зайлшгүй үзэж судалсан байна. Үүнд:  

o Байгалийн ухааны суурь хичээлүүд (хими, физик, биологи); 

o Хүний биеийн анатоми, физиологи; 

o Биостатистик; 

o Тархвар судлал; 

o Хор судлал; 

o Хөдөлмөрийн эрүүл ахуй;  

o Эргономик; 

o Шуугиан ба физикийн аюултай хүчин зүйлс; 

o Мэргэжлээс шалтгаалах өвчин судлалын суурь ойлголт;  

o Хөдөлмөрийн эрүүл ахуйн хэмжилт хийх арга зүй; 

o Инженерийн хяналт ба Үйлдвэрийн агааржуулалт; 

o Хөдөлмөрийн эрүүл ахуйн хууль эрх зүй; 

B. Хөдөлмөрийн эрүүл ахуйн чиглэлээр 4 жилээс багагүй хугацаанд ажиллаж туршлага 

хуримтлуулсан байна. Үүнд уг мэргэжлээр суралцсан хугацааг оролцуулан  1.5 жилээс 

ихгүй хугацаагаар тооцож болно. 



 

 
 

 

6 
 

C. Хөдөлмөрийн эрүүл ахуйн мэргэжлийн сургалтыг дүүргэснийг гэрчилэх  хүчин 

төгөлдөр бүхий диплом эсвэл гэрчилгээтэй байна. 

D. Монголын Хөдөлмөрийн эрүүл ахуйн үндэсний холбоогоор баталгаажсан Мэргэжлийн 

зэргийн гэрчилгээтэй байна. 

Чадвар: Хөдөлмөрийн эрүүл ахуйч нь дараах чадварыг эзэмшвэл зохино: 

• MS Excel (эсвэл ижил төстэй программ), статистик боловсруулалтын программ, илтгэл 

танилцуулга бэлтгэх, имэйлээр харилцах, MS Word (эсвэл ижил төстэй программ)  

ашиглах; 

• Үйлдвэрлэлийн эсвэл бизнесийн үйл ажиллагаатай холбоотой хөдөлмөрийн эрүүл ахуйд 

ач холбогдол бүхий лавлагаа мэдээллийг хайж олох (эрүүл мэндийн эрсдэлийн талаарх 

мэдээлэл өгөгдлийг интернэт эх сурвалж, эрх зүйн зохицуулалт, стандарт, үйлдэрийн 

мэдээллээс хайх); 

• Ажилтны эрүүл мэндийг хамгаалах дүрэм журам, сургалтын хөтөлбөрийг боловсруулах, 

хэрэгжүүлэх; 

• Байгууллагын бизнесийн болон үйлдвэрийн процесстэй холбоотой (мониторинг, 

тандалтын өгөгдөл, бэртэл гэмтэл, өвчлөлийн өгөгдөл, тайлан, аюулгүй байдал, эрүүл 

мэндийн хөтөлбөр)-ын талаарх өгөгдөл мэдээллийг дотоодын түүхчилсэн өгөгдөл, 

үндэсний болон олон улсын стандарттай харьцуулан үнэлэх, эрсдэлийг тодорхойлох; 

• Байгууллагын бизнесийн болон үйлдвэрийн процесстэй холбоотой эрүүл мэндийн 

аюулын өртөлтийг таньж, хэмжих үнэлгээг үндэсний болон олон улсын түвшинд хүлээн 

зөвшөөрөгдсөн (ажлын байранд ажиглалт хийх, үйлдвэрийн процессын шат дамжлагын 

схемыг тодорхойлох, эрүүл мэнд, аюулгүй байдлын тогтолцоо, хөтөлбөрт дүн 

шинжилгээ хийх, ажилтнууд, удирдах ажилтнуудтай ярилцах гэх мэт) арга зүйгээр 

хийж, тохирох хяналтын арга хэмжээг зөвлөх; 

• Хөдөлмөрийн эрүүл ахуйн хэмжилт үнэлгээний өгөгдлийг хөрвүүлэх, хүлээн 

зөвшөөрөгдсөн аналитик арга техникийг ашиглан эрсдэлийг үнэлж, залруулах арга 

хэмжээг ач холбогдолоор нь эрэмблэх; 

• Эрсдэлийг хүлээн зөвшөөрөгдсөн аюулгүй түвшинд хүртэл бууруулах хяналтын арга 

хэмжээг тодорхойлж, зөвлөмж боловсруулах; 

• Удирдлагатай үр нөлөөтэй харилцаа үүсгэж хэмжилт үнэлгээний үр дүнг зохих баримт 

нотолгоонд тулгуурлан тайлбарлан ойлгуулах, тэдний мэдлэг мэдээллийг нэмэгдүүлэх, 

тохиромжтой менежментийн арга хэмжээний үндэслэлийг тодорхойлох, болзошгүй 

хохирлоос сэргийлэх; 

• Тодорхойлсон аюулыг хянах арга хэмжээний (техник технологи, удирдлага зохион 

байгуулалт, хувийн хамгаалах хэрэгсэл) мэдээллийг тохиромжтой арга хэлбэрээр 

холбогдох талуудад хүргэж мэдээлэх, эрсдэлийн удирдлагыг хэрэгжүүлэх; 

• Эрсдэлийн удирдах тохиромжтой хяналтын арга хэмжээний (зөвлөл байгуулах, 

сургалтыг төлөвлөж зохион байгуулах, бүртгэл мэдээллийг хадгалах, өгөгдлийг 

цуглуулах, гэрээт байгууллага/ажилтнуудтай хамтран ажиллах, тоног төхөөрөмжийг зөв 

сонгох, амьсгал хамгаалах маск, хязгаарлагдмал орчинд нэвтрэх менежмент, 

түгших/пайзлах, аюулгүй байдал, эрүүл мэндийн бусад хөтөлбөр) загварыг тодорхойлж, 

хэрэгжүүлэх чадварууд хамаарна. 

Зургаа. Мэргэжлийн цөм чадамж  

Хөдөлмөрийн эрүүл ахуйн мэргэжлийн чадамжийг түвшин бүрээр Хавсралтад үзүүлэв.  

Долоо. Мэргэжилтний ёс зүйн шаардлага 

Хөдөлмөрийн эрүүл ахуйч нь мэргэжлийн ёс зүйн дараах 6 зарчмыг өдөр тутмын үйл 

ажиллагаандаа мөрдөж ажиллах нь зүйтэй. Үүнд: 

1. Шинжлэх ухааны холбогдох  салбаруудад суралцаж, туршлагажcан, мэргэжлийн итгэл 

үнэмшлээрээ гаргасан шийдвэр нь хүний эрүүл мэнд, аюулгүй байдал, сайн сайхныг хангах, 

хамгаалахад чиглэнэ. 

2. Эрүүл мэндэд аюултай хүчин зүйлсэд өртсөн ажилтан, хамт олонд  нотолгоонд суурилсан 

үнэн бодиттой мэдээлэл, зөвлөгөө өгч, үүсэж болзошгүй сөрөг үр дагаврын талаар 

урьдчилан анхааруулах үүрэгтэй. 

3. Мэргэжлийн итгэл үнэмшлээрээ ажиллах боломжгүй нөхцөл байдалд орох, ашиг сонирхлын 

зөрчилд автахаас зайлсхийнэ. 

4. Хөдөлмөрийн эрүүл ахуйч нь суралцаж, туршлага хуримтлуулж, зохих шалгуураар 

шалгагдсан мэргэжлийн салбар(хөдөлмөрийн эрүүл ахуйн)-таа ажил үүргээ гүйцэтгэх ба 

шаардлагатай тохиолдолд бусад мэргэжил(физик, хими, мэргэжлээс шалтгаалсан өвчин 

г.м)-ийн тусламжийг зохих шалгуур хангасан байгууллага эсвэл мэргэжилтнээс авах нь 

зүйтэй. 

5. Мэргэжлийн үйл ажиллагаагаа гүйцэтгэх явцад олж мэдсэн хувь хүн, байгууллагын 

мэдээллийг  чандлан нууцалж, зөвхөн хууль ёсны дагуу эсвэл эрүүл мэнд, аюулгүй байдлын 

асуудлыг шийдвэрлэх зорилгоор зохистой хэрэглэнэ. 

6. Мэргэжлийн үнэнч шударга байдлыг дэмжин ажиллах үүрэг хамаарна. 

Мэргэжилтний ёс зүйн энэхүү шаардлагыг Хөдөлмөрийн эрүүл ахуйн олон улсын холбоо, 

Үйлдвэрийн эрүүл ахуйн Америкийн холбоо,  Монголын Хөдөлмөрийн эрүүл ахуйчдын үндэсний 

холбооны “Мэргэжлийн ёс зүйн дүрэм”-д суурилан тодорхойлов. 

Найм. Мэргэжлийн чадамжийн үнэлгээ 

Хөдөлмөрийн эрүүл ахуйн үйл ажиллагаа эрхэлдэг ажилтан нь сайн дурын үндсэн дээр 

мэргэжлийн чадамжаа үнэлүүлж болно. Хөдөлмөрийн  эрүүл ахуйн  мэргэжлийн чадамжийн 

үнэлгээг дараах байдлаар хийх нь зүйтэй. Үүнд: 

1. Урьдчилсан үнэлгээ: Ажилтны боловсролын баримт бичигт үндэслэн энэхүү зөвлөмжийн 6 

дугаар хэсэгт заасан боловсролын суурь шаардлагыг хангаж байгаа эсэхийг үнэлнэ.  

2. Чадамжийн үнэлгээ: Урьдчилсан үнэлгээгээр боловсролын суурь шаардлагыг хангасан  

ажилтны чадамжийн үнэлгээнд хамруулна. Чадамжийн үнэлгээгээр энэхүү зөвлөмжийн 5 

дугаар хэсэгт заасан чадамжийг ажилтан эзэмшсэн эсэхийг сорил шалгалт, гардан үйлдлийн 

даалгавар, ярилцлага шалгалтын хэлбэрээр үнэлнэ.  

 

Боловсруулсан:  Д.Нарансүх, АУ-ны доктор, Хөдөлмөрийн эрүүл ахуйн холбооны удирдах 

зөвлөлийн дарга 

Э.Эрдэнэчимэг, АУ-ны доктор, дэд профессор, Хөдөлмөрийн эрүүл ахуйн 

холбооны удирдах зөвлөлийн дарга  

З.Мөнхтуул, Хөдөлмөрийн эрүүл ахуйн холбооны гишүүн 

Ч.Солонго, Хөдөлмөрийн эрүүл ахуйн холбооны гишүүн 

Хавсралт . Хөдөлмөрийн эрүүл ахуйн мэргэжлийн цөм чадамж 

Д/д 
Чадамжийн 

бүлэг 
Чадамж 

Мэргэжилтний түвшин 

Техникч Ажилтан Мэргэжилтэн 

1 

Суурь шинжлэх 

ухаан, 

математик 

тооцоолол 

Ерөнхий хими, органик хими, биохими, 

аналитик хими, физик-хими, биологи, 

анатоми, физиологи, физик, математик, 

статистикийн шинжлэх ухааны суурь 

мэдлэг, түүнийгээ хэрэглэх чадвар 

Хими, биологи, анатоми, 

физиологи, физик, математик, 

статистикийн үндсэн зарчмыг 

мэддэг 

Хими, биологи, анатоми, 

физиологи, физик, математик, 

статистикийн үндсэн зарчим, 

эдгээр чиглэлийн 

асуудлыгшийдвэрлэх арга замыг 

тайлбарлах 

Хими, биологи, анатоми, физиологи, 

физик, математик, статистикийн 

асуудалд шүүмжлэлт сэтгэлгээгээр 

хандаж, асуудлыг шийдвэрлэх 

чадвартай 

2 

Урвалжих, ноцох, шатамхай шинж 

чанартай бодисуудын физик шинж 

чанарын талаар мэдлэг олж авах 

чадвартай 

Эдгээр шинж чанартай бодист 

ажлын байранд хүн өртөхөд 

үүсэх нөлөөллийн талаарх 

мэдлэгтэй 

Эдгээр бодисын өвөрмөц шинж 

чанарын талаарх мэдлэгээ 

өртөлтийг үнэлэх, урьдчилан 

сэргийлэхэд ашигладаг  

Химийн бодисын өртөлтийг хянах 

аргын хувилбаруудыг тодорхойлоход 

бодисын физик шинж чанаруудыг 

ашиглах 

3 

Хийн хууль, агаарын концентраци, 

хэмжих нэгж, түүний хөрвүүлэлт, даралт, 

температурын залруулалтын тооцооллыг 

хийх чадвар 

Химийн бодисын өртөлтөд 

нөлөөлөх агаарын даралт, 

температурын харилцан 

хамаарлын талаар мэддэг. Суурь 

тооцоолол хийх 

Энэ чадамжид хамаарах үндсэн 

зарчмыг мэддэг, үүнийгээ 

хэмжилтийн нэгж хөрвүүлэлт, 

залруулах тооцоолол хийж 

асуудлыг шийдвэрлэхэд ашиглах 

Агаарын сорьцны тооцооллын үр дүнг 

тайлбарлах, түүнийг сорьц 

цуглуулалтын хөтөлбөрт (ж.нь сорьц 

цуглуулалтын тохиромжтой стратегийг 

бий болгох, сорьц хадгалах нөхцөлийг 

тодорхойлох г.м) ашиглах  

4 

Хор судлал 

Хор судлалын үндсэн суурь мэдлэгээ 

батлан харуулах (симптоматологи, 

фармакокинетик, харилцан үйлчлэлий хэв 

маяг, синергист, антагонист нөлөөлөл, 

бие махбодид нэвтрэх зам, тун хариу 

урвал,  шингээлт, бодисын солилцоо, 

ялгаралт, бай эрхтэн, хоруу чанар, 

туршилтын протокол; аэрозол  амьсгалын 

замд тунах механизм, хавдар үүсгэх, 

генийн өөрчлөлт үүсгэх, тератоген, нөхөн 

үржихүйд нөлөөлөл) 

Хор аюулын лавлах мэдээлэд 

үндэслэн тодорхой материлаас 

үүсэж болзошгүй хурц, архаг 

нөлөөллийн талаар мэддэг 

ХАЛМ, бусад эх сурвалжаас 

цуглуулсан хор судлалын 

мэдээллийг тайлбарлах 

Хор судлалын шинжлэх ухааны эх 

сурвалжийг ашиглан ХАЛМ-ыг 

боловсруулах, үүгээр ажилтнуудад 

зориулсан сургалтын хөтөлбөрий бий 

болгох. 

Материалын хор судлалын 

мэдээллийг ажилтанд ойлгомжтой, 

тохиромжтой хэлбэрээр тайлбарлан 

ойлгуулах 

In vivo, in vitro хор судлалын 

судалгаануудын үр дүнг тайлбарлах, 

тэдгээрийг хүний эрүүл мэндийн 

нөлөөллийг үнэлэхэд хэрэглэх  

5 

Дан, холимог бохирдуулагчид, байгалийн 

болон зохиомол бодисын өртөлтөөс 

хүний эрүүл мэндэд үзүүлэх нөлөөллийг 

үнэлэх, урьдчилан таамаглахад хор 

судлалын үндсэн зарчмыг  хэрэглэх  

Материалын шошго, ХАЛМ-ыг 

тайлбарлах, Химийн ангилал, 

шошгоны нэгдсэн систем(GHS)-

ийг ашиглан аюулын харилцаа 

үүсгэж ажилтнуудад мэдээлэл 

өгөх 

Химийн ангилал, шошгоны нэгдсэн 

систем(GHS)-ийн бүрдэл бүрийг 

тайлбарлах,  

Шинжлэх ухааны өгүүлэл, нотлогоо, 

GHS ангилалд  үндэслэн шинэ химийн 

бодисыг ангиллах. 

Ажлын байран дахь химийн бодис 

бүрт дээрх ангиллыг ашиглах 

Ажилтны өртөлтөөс шалтгаалсан 

нөлөөлөл илрэх үед сөрөг нөлөөлөлд 

дүн шнжилгээ хийж, өртөлтийн 

өгөгдөл баримтыг хянаж, үнэлэх 

6 

Дан, холимог бохирдуулагчид, байгалийн 

болон зохиомол бодисын өртөлтөөс 

хүний эрүүл мэндэд үзүүлэх нөлөөллийг 

үнэлэх, урьдчилан таамаглахад хор 

судлалын үндсэн зарчмыг хэрэглэх 

Ажлын байрны сөрөг 

нөлөөллөөс үүсэх мэргэжлээс 

шалтгаалах өвчний талаар 

үндсэн ойлголттой 

Ажлын байрны химийн бодисын 

сөрөг нөлөөлөл, бай эрхтэн зэргийн 

талаар мэдлэгтэй, энэ талаар 

мэргэжлээс шалтгаалах өвчлөлийн 

үндсэн асуултуудад хариулах 

мэдлэгтэй байх 

Ажил мэргэжилтэй холбоотой өвчлөл 

болон ажлын байрны сөрөг хүчин 

зүйлс хоорондын холбоо, хамаарлыг 

таньж мэдэх.  

 Архаг өвчлөлийн шинж чанар,  дэлхий 

нийтэд тархсан өвчлөлийн бүтэц, үүнд  

генетик, амьдарлын хэв маяг, орчны 

нөлөөлөл хэрхэн нөлөөлж буйг 

тайлбарлах  

7 

Химийн 

аюултай хүчин 

зүйлс 

Аюултай материал, хог хаягдлын хортой 

шинж чанар, тун-хариу урвалын 

хамаарлын зарчмын талаарх ойлголт 

Химийн аюултай бодисыг 

(шатамхай, хортой, урвалжих, 

тэсрэх) шинж чанараар нь 

ангиллах ангиллын талаар 

ойлголттой байх 

Химийн бодисоос хүний бие 

махбодид үзүүлэх сөрөг 

нөлөөллийн талаар ойлголттой 

Химийн бодисын цогц харилцан 

үйлчлэлд дүн шинжилгээ хийх 

Өртөлт, тун-хариу урвалын хамаарал, 

сөрөг нөлөөллийн талаарх мэдлэгээ 

хэрэглээ болгох 

Шатамхай, ноцомхой материалын 

эрсдэлийн үнэлгээ хийх 

8 

Химийн бодисын өртөлтөөс сэргийлэх, 

хянах, арилгах арга замыг тодорхойлох 

чадвар 

Өртөлтийн хянах суурь 

аргуудын ангиллын талаар 

ойлголттой байх 

Өртөлтийн үнэлэх хэмжилтийн үр 

дүнд тооцоолол, хөрвүүлэлт хийж 

тооцох, өртөлтийг бууруулах 

аргуудыг тодорхойлох чадвар 

Хортой, шатамхай материалын 

өртөлтөөс сэргийлэх эсвэл бууруулах 

хяналтын арга хэмжээг төлөвлөх, 

хөгжүүлэх, хэрэгжүүлэх, үнэлэх 

чадвар 

9 Эргономик 

Гэмтэл бэртэл, яс булчин холбогч эдийн 

эмгэгээс урьдчилан сэргийлэх зорилгоор 

антропометр, хүний хүчин зүйлийн 

инженерчлэл, биомеханик, физиологи, 

хүний биеийн анатоми, хөдөлмөрийн 

эрүүл мэнд, инженерийн хяналтын арга 

зарчмуудыг ашиглан ажлын байран дахь 

эргономикийн эрсдэлийг бууруулах, 

хяналтын араг хэмжээг тодорхойлох, 

үнэлэх, зөвлөмж өгөх 

Ажлын байранд дахь 

эргономикийн эрсдэлт хүчин 

зүйлсийг илрүүлэх, эрсдэлийг 

хянах боломжит арга хэмжээг 

тодорхойлох 

Антропометр, хүний хүчин 

зүйлийн инженерчлэл, биомеханик, 

хөдөлмөрийн физиологи, хүний 

анатоми, хөдөлмөрийн анагаах 

ухаан, ажлын байгууламж 

инженерчлэлийн тодорхой 

зарчмуудын талаарх мэдлэгээ 

эргономикийн эрсдэлтэй ажилд дүн 

шинжилгээ хийхэд хэрэглэх 

Эргономикийн эрсдэлтэй ажлын 

эрсдэлийг үр нөлөөтэй арилгах арга 

хэмжээг үнэлэх, зөвлөх 

10 

Шуугианы 

гаралтай сонгол 

алдагдалын 

сэргийлэлт 

Ажилтны өртөж буй шуугиан, доргионы 

хэмжилтийн физик үзүүлэлтийн үндсэн 

зарчмын ойлголт мэдлэгээ нотлон 

харуулах 

Ажилтны шуугианы өртөлтийг 

хэмжих багажны шалгалт 

тохируулгыг хэрхэн хийх 

талаарх мэддэг 

Ажилтны шуугианы өртөлтийг 

үнэлэх стратеги төлөвлөгөөг 

тохиромжтой байдлаар 

тодорхойлох, боловсруулах 

Ажилтны шуугианы өртөлтийн 

хэмжилтийн үр дүнг холбогдох 

стандарттай харьцуулан тайлбарлах, 

болзошгүй сонсгол алдагдлаас 

сэргийлэх 

11 

Шуугианы гаралтай сонсгол алдагдал, 

доргионы өртөлттэй холбоотой бэртэл 

гэмтэл үүсэх нөхцөлийг таньж 

тодорхойлох, зөвшөөрөгдөх хэмжээнээс 

хэтэрсэн өртөлтийг арилгах арга хэмжээг 

зөвлөх чадвар 

Ажилтан зөвшөөрөгдөх 

хэмжээнээс хэтэрсэн шуугианд 

өртөж буй нөхцөл байдлыг 

таньж тодорхойлох чадвар 

Шуугианыг суурь хяналтын арга 

хэмжээнд ашиглах өртөлтийн 

хэмжилт мониторингийн 

тохиромжтой арга, багажийн 

сонгох чадвар 

Зөвшөөрөгдөх хэмжээнээс хэтэрсэн 

ажилтны шуугианы өртөлтийг арилгах 

арга хэмжээний төлөвлөгөөг 

боловсруулах, зөвлөхөд батлагаат 

мэдээллээр хангах, хяналт тавих 

чадвар 

12 

Сонсголын эрхтний анатоми, физиологи, 

сонсгол бууралтын талаар мэдлэг 

Сонсгол алдагдлын механизмыг 

тайлбарлах 

Шуугианы физик шинж чанар 

сонсголын эрхтэн тогтолцоонд 

хэрхэн нөлөөлөх талаар мэддэг, 

тайлбарлах 

Ажилтныг шуугианы гаралтай сонсгол 

алдаглаас сэргийлэх өвөрмөц хяналтын 

арга хэмжээг зөвлөх, хэрэгжүүлэх 

чадвар  

13 

Аудиограмм, аудиометрийн хөтөлбөрийг 

үнэлэх чадвар 

Аудиограммын бичлэгийг 

тайлбарлах  

Аудиометрийн сорил, хөтөлбөрийн 

баталгаат, тохиромжтой байдлыг 

тодорхойлох 

Аудиометрийн сорил, хөтөлбөрийн 

баталгаат байдлыг хангах, шуугианы 

гаралтай сонсгол алдагдлын урьдчилан 

сэргийлэлтийн үр нөлөөг үнэлэх 

14 

Ионжуулагч 

болон 

ионжуулагч бус 

цацраг 

Альфа, бетта, гамма, нейтрон, рентгены 

цацрагийн физик шинж чанар, тэдгээрийн 

өртөлтөөс үүсэх биологийн үйлчлэл, 

эрүүл мэндийн нөлөөллийн талаарх 

мэдлэг, өртөлтийг үнэлгээнд үндэслэн 

хяналын арга хэмжээг зөвлөх чадвар 

Ионжуулагч цацрагийн 

өртөлтийн өөр өөр төрлөөс 

үүсэх эрүүл мэндийн гол 

нөлөөллүүдийн жагсаалтыг 

мэддэг 

Талбайн хэмжилтээр өртөлтийн 

түвшинг тодорхойлох, тооцоолох 

чадвар 

Ионжуулагч цацрагийн өртөлтөөс 

сэргийлэх, хамгаалах хяналтын арга 

хэмжээг төлөвлөх, хөгжүүлэх, 

хэрэгжүүлэх, үнэлэх чадвар 

Цацрагийн хяналтын суурь арга 

хэмжээний ангиллын талаарх 

ойлголттой 

Цацрагийн эх үүсвэрийн эх үүсвэр, 

өртөлтийг бууруулах арга хэмжээг 

тодорхлойлох 

Өртөлтийг хэмжилт хийх 

багажийг зөв хэрэглэх 

  

15 

Цахилгаан соронзон цацраг, статик 

цахилгаан цэнэг, соронзон орон, лазер, 

радио давтамж, богино долгион, хэт ягаан 

туяа, үзэгдэх гэрэл, нил улаан туяаны 

цацрагуудын шинж чанар, өртөлтөөс 

хүний эрүүл мэндэд учрах аюул, сөрөг 

нөлөөллийн талаарх мэдлэгийг өртөлтийн 

хэмжилтэд суурилсан хяналтын арга 

хэмжээг зөвлөхөд хэрэглэх чадвар 

Ионжуулагч бус цацрагийн өөр 

өөр төрлүүдийн өртөлтөөс үүсэх 

эрүүл мэндийн нөлөөллийн 

талаарх ойлголт 

Талбайн хэмжилтээр өртөлтийн 

түвшинг тодорхойлох, тооцоолох  

 Ионжуулагч бус цацрагийн өртөлтөөс 

сэргийлэх, хамгаалах хяналтын арга 

хэмжээг төлөвлөх, хөгжүүлэх, 

хэрэгжүүлэх, үнэлэх чадвар 

Цацрагийн суурь хяналтын 

аргын ангиллын талаар 

ойлголттой 

Цацрагийн эх үүсвэрийн эх үүсвэр, 

өртөлтийг бууруулах арга хэмжээг 

тодорхлойлох 

Өртөлтийг хэмжилт хийх 

багажийг зөв хэрэглэх 

  

16 Дулааны стресс 

Дулааны стрессын эмгэг физиологи, гипо 

болон гипертермийн орчны маркер, 

биомаркеруудыг тайлбарлах, дулааны 

эмгэгийн сэргийлэлтийн цогц 

Дулааны стрессээс шалтгаалах 

өвчинд хүргэдэг эрсдэлт хүчин 

зүйлсийн талаарх ойлголттой 

Ажлын байранд үнэлгээ хийж 

халуун, хүйтний стрессээс 

шалтгаалсан өвчлөлд эрсдэлт 

хүчин зүйлсийг тодорхойлох   

Дулааны эмгэгээс урьдчилан сэргийлэх 

цогц хөтөлбөрийг хөгжүүлэх, 

хэрэгжүүлэх 

хөтөлбөрийг зөвлөх, халуун, хүйтний 

эмгэг, нас баралтай холбоотой хүний 

өвөрмөц эрсдэлт хүчин зүйлсийг таньж 

мэдэх 

17 

Онцгой нөхцөлд шаардлагатай анханы 

тусламжийн мэдлэгэ батлан харуулах 

Дулааны стресстэй холбоотой 

өвчний шинж тэмдгүүдийг ялган 

мэддэг, тохирсон анхны 

тусламжийг үзүүлэх  

Дулаан стрессийн талаар 

ажилтнуудын мэдлэг ойлголтын 

сайжруулах сургалтын хөтөлбөр 

боловсруулах 

Ажлын орчинг үнэлж дулааны 

стресстэй холбоотой өвчин үүсгэх 

магадлалыг урьдчилан таамаглах. 

Онцгой үед хэрэгжүүлэх журмыг 

тохиромжтой журмыг 

боловсруулах 

Дулааны стрессийн хөтөлбөрийн 

хэрэгжилтийг үнэлж, сайжруулах, 

хэрэгжүүлж, дулааны эмгэгээс 

сэргийлэх 

18 

Биологийн 

аюултай хүчин 

зүйлс 

Хүн болон бусад биологийн биетэд 

аюултай вирус, бактери, мөөгөнцөр, 

аллерген, бактерийн хор, рекомбинант, 

цусаар дамждаг эмгэгтөрөгч, халдварт 

өвчин үүсгэгчдийн талаарх мэдлэг. 

Эдгээр үүсгэгчдэд тохирсон 

сорьц цуглуулах аргыг хэрэглэх  

Эдгээр үүсгэгчдэд тохирсон сорьц 

цуглуулах аргыг тодорхойлж, 

боловсруулах 

Олон төрлийн биологийн аюултай 

үүсгэгчдийг үнэлэх сорьц 

цуглуулалтын стратеги төлөвлөгөөг 

боловсруулах, хянах, хэрэгжүүлэх 

19 

Эдгээр биологийн үүсгэгчдийн өртөлийг 

үнэлэх, тохиромжтой хяналтын арга 

хэмжээг зөвлөх  

Өртөлтөөс сэргийлэх хяналтын 

арга хэмжээ шаардлагатай 

тохиолдолд өртөлтөөс сэргийлэх, 

бууруулах рага хэмжээг 

тодорхойлох 

Өртөлтөөс сэргийлэх хяналтын арга 

хэмжээг боловсруулах, хэрэгжүүлэх  

20 

Агаараас сорьц 

цуглуулалт, 

багажит 

хэмжилт 

шинжилгээ 

Сорьц цуглуулалтын тохиромжтой 

стратегийг тодорхойлох 

Урьдчилан тодорхойлсон 

бохирдуулагч, орчин, нөхцөлд 

тохирсон сорьц цуглуулалтын 

стратегийг хэрэгжүүлэх 

Хязгаартай тооны нэгдлийн сорьц 

цуглуулалтын тохиромжтой 

стратегийг боловсруулах 

Олон төрлийн бохирдуулагч, сөрөг 

хүчин зүйлсийг тодорхойлох сорьц 

цуглуулалтын стратегийг 

боловсруулах, үнэлэх 

21 

Ажлын ээлж, ажил үүрэгт суурилсан, 

богино хугацааны (граб) сорьц 

цуглуулалт хийх олон төрлийн багаж 

хэрэгслийн давуу, сул талыг тодорхойлох 

мэдлэг, тэдгээрээс сонголт хийх чадвар 

Ажлын ээлж, ажил үүрэгт 

суурилсан, богино хугацааны 

(граб) сорьц цуглуулалт хийх 

тохиромжтой сорьц цуглуулах 

багаж хэрэгслийн талаар мэддэг 

Ажлын ээлж, ажил үүрэгт 

суурилсан, богино хугацааны 

(граб) сорьц цуглуулалт хийх 

тохиромжтой сорьц цуглуулах 

багаж хэрэслийн сонголт хийх 

Сонгосон багаж хэрэгслийг ашиглан 

ажлын ээлж, ажил үүрэгт суурилсан 

болон граб сорьц цуглуулах үеийн 

давуу, сул талыг тодорхойлох 

22 

Агаарын сорьц цуглуулах, шинжлэх 

тохиромжтой аргын сонголт хийх 

Сорьц цуглуулах, шинжлэх 

MNS, NIOSH, ISO, бусад 

стандарт аргууды мэддэг, 

тэдгээрийг ашиглах 

Агаарын мониторингийн 

тохиромжтой аргыг тодорхойлох 

Агаараас сорьц, шинжлэх аргад дүн 

шинжилгээ хийж, ажлын байран дахь 

аюулыг үнэлэх тохиромжтой аргыг 

тодорхойлох 

Шинжилгээний аргын мэдрэг 

байдлыг хангахын тулд 

тохиромжтой эзлэхүүнээр сорьц 

цуглуулах талаарх ойлголттой байх 

Аналитик химичтэй хамтран ажиллаж 

аргын баталгаажуулалтыг 

тохиромжтой хэлбэрээр хийх  

23 

Лабораторийн шижилгээний үйл явц, 

сорьц шинжилгээ хийх тохирох арга(ж.нь 

хроматографи, спектрофотометр, атом 

шингээлт, спектрофотометр)-уудын 

хэрэглээ, зарчмыг тодорхойлох мэдлэг 

Сорьцонд шинжилгээ хийхэд 

ямар лабораторийн 

шинжилгээний багаж хэрэгсэл, 

арга шаардлагатай талаарх 

мэдлэгтэй 

Тодорхой бохирдуулагчийг 

шинжлэх аналитик аргад сонголт 

хийх мэдлэгтэй 

Өргөн хүрээний зорилтот 

бохирдуулагчийг тодорхойлохын тулд 

лабораторийн өөр өөр шинжилгээний 

үйл явц, багаж хэрэгсэлийн сонголт 

хийх, ашиглах мэдлэгтэй 

24 

Хэмжилтийн багажны шалгалт 

тохируулга, чанарын баталгааны 

практикийн талаарх мэдлэгээ батлах 

Сорьц цуглуулалтад ашиглах 

тохиромжтой багажны шалгалт 

тохируулгыг зөв гүйцэтгэх 

Тохиромжтой багажны шалгалт 

тохируулгыг зөв хийх, үр дүнг нь 

сорьц цуглууллтын стратегитэй 

холбон тайлбарлах 

Сорьц цуглуулалтын үр дүнг батлах 

зорилгоор багажны шалгалт 

тохируулгыг чанарын хяналтын 

практикт нийцүүлэн үнэлж, өөрчлөх 

25 
Дотоод орчны 

агаарын чанар 

Дотоод орчны агаарын чанарт сөргөөр 

нөлөөлөх хүчин зүйлс болох цэвэр 

агаараар хангах системгүй байх, агаарын 

хэм, чийгшлийн тохиромжгүй байдал, 

агаарын урсгалын өөрчлөлт, барилга 

доторх эсвэл зэрэглдээ орчны үйл 

ажиллагаа зэргийн талаарх мэдлэгийг олж 

авах чадвартай 

Зааврын дагуу агаарын 

температур, чийглэгийн 

хэмжилт хийх, сорьц цуглуулах 

Дотоод орчны агаарын чанарт 

нөлөөлөх хүчин зүйлсийг хяналт 

шалгалтыг хийх 

Дотоод орчны агаарын чанарын 

хөтөлбөр боловсруулах, хэрэгжүүлэх  

Барилга, засварын ажил, 

цэвэрлэгээний бодисоос үүсэх 

тоос, уусгагч, пестицид, 

мөөгөнцөр, агаарт дэгддэг бусад 

химийн бодисын талаар мэдлэгтэй 

байх 

Агааржуулалтын системд хяналт, 

үнэлгээ хийх  

26 

Ядралтаас 

сэргийлэх 

менежмент 

Ядралт, нойрны цикл, хоногийн хэмнэл, 

ядралтын физиологи шинжлэх ухааны 

үндэслэлтэй мэдлэгтэй байх, ядаралтад 

хүргэдэг хүчин зүйлсийг арилгах  

Ядралтын шинж тэмдэг, 

илрэлийг таних 

Ядралтын хүргэдэг эрсдэлт хүчин 

зүйлс, тэдгээрийг арилгах арга 

замын талаар мэдлэгтэй байх 

Ядралт, нойрны цикл, хоногийн 

хэмнэл, ядралтын физиологи шинжлэх 

ухааны үндэслэлтэй мэдлэгтэй байх 

Ажлын ээлж,  илүү цагаар ажиллах 

практикт ядралтын менежментийн 

хөтөлбөрийн хүрээнд хяналт тавих  

 Ядралтаас сэргийлэх хөтөлбөрийг 

боловсруулах, хэрэгжүүлэх 

27 

Ажилтны эрүүл 

мэндийн 

тандалт 

Ажилтны эрүүл мэндийн үзлэг 

тандалттай холбоотой хууль тогтоомжийн 

шаардлагын талаарх мэдлэгтэй 

Ажилтны эрүүл мэндийн үзлэг 

тандалтын ач холбогдлын 

талаарх мэдлэгтэй байх 

Ажилтны эрүүл мэндийн үзлэг 

тандалтыг зохион байгуулахад 

тавигдах хууль тогтоомжийн 

шаардлагын талаар мэдлэгтэй байх 

Ажилтны эрүүл  мэндийн талаарх 

хууль тогтоомжийн шаардлагыг 

биелүүлэх журам боловсруулах, 

хэрэгжүүлэх 

 Ажилтны эрүүл мэндийн үзлэгийг 

хөдөлмөрийн нөхцөлөөс 

хамааруулан  зохион байгуулахад 

шаардлагата ХЭА-н тайлан, 

өгөгдлөөр хангах 

Ажилтны эрүүл мэндийн үзлэг 

тандалтыг хөдөлмөрийн нөхцөлөөс 

хамааруулан зохион байгуулж буй 

эсэхэд хяналт тавих 

  Ажилтны эрүүл мэндийн үзлэгийн дүн 

болон хөдөлмөрийн эрүүл ахуйн 

хэмжилт мониторингийн дүн ашиглан 

тандалт хийх, үр дүнг нь тайлбарлах  

28 

Оршин 

суугчдын 

өртөлт 

Хүрээлэн орчны чанар, агаар 

цэвэршүүлэх технологи, бохирдлын эх 

үүсвэрээс сорьц авах, агаар мандал дахь 

бохирдлын тархалт, орчны агаарын 

хяналт, агаарын бохирдлоос хүний эрүүл 

мэнд, хүрээлэн орчинд үзүүлэх 

нөлөөллийн талаарх мэдлэг 

Агаарын бохирдлын эх 

үүсвэрээс сорьц цуглуулах суурь 

зарчим, хүний эрүүл мэндэд 

үзүүлэх сөрөг нөлөөллийн 

талаар мэдлэг 

Орчны бохирдлоос хүний 

махбодид үзүүлэх харилцан 

үйлчлэл, сөрөг нөлөөллийн талаар 

мэдлэг 

Бохирдлын эх үүсвэрээс сорьц 

цуглуулах, агаарын чанарын 

мониторинг хийх хөтөлбөрийг 

төлөвлөх, хөгжүүлэх, хэрэгжүүлэх 

чадвар 

Оршин суугчдыг өртөлтөөс сэргийлэх 

хяналтын арга хэмжээг хэрэгжүүлэх 

Онцгой байдлын төлөвлөгөө, хариу арга 

хэмжээ, усны бохирдол, аюултай хог 

хаягдал, тэдгээр нь хүрээлэн орчинд 

тархалт, зөөвөрлөгдөх механизмын 

зарчмын талаар ойлголт 

Онцгой үеийн бэлэн байдал, 

хариу арга хэмжээний 

хөтөлбөрийн талаарх ойлголт 

Онцгой байдлын төлөвлөх, хариу 

арга хэмжээний хөтөлбөрийг 

удирдахад оролцох 

Ажлын байран дахь эрүүл мэнд, 

аюулгүй байдлын онцгой байдлын 

төлөвлөгөөг хөгжүүлэхэд туслах 

Хариу арга хэмжээ үзүүлэгч нарын 

өртөлтийг бууруулах чиглэлээр 

тэдэнтэй хамтран ажиллах чадвар 

29 

Шинээр 

тулгамдаж буй 

асуудал 

Ажлын байранд шинэ нэвтэрж буй 

технологиос хүний эрүүл мэндийг 

хамгаалах зохих хяналтыг дагаж мөрдөх 

чадвар 

Ажлын байранд шинээр илэрч 

буй эрүүл мэндийн аюул, 

түүний хяналтын арга 

хэмжээний талаар мэдлэг 

Эрүүл мэндэд тулгарч болзошгүй 

аюулыг хянах хөтөлбөрийг 

хэрэгжүүлэхэд туслах 

Шинээр тулгарч буй аюулд өртөх 

замын талаарх ойлголттой байх 

Хөдөлмөрийн эрүүл ахуйн шинээр 

тулгарч буй  асуудал, түүнээс ажилтны 

эрүүл мэндэд үзүүлэх нөлөөллийн 

талаарх сүүлийн үеийн мэдлэг, 

мэдээлэлтэй байх 

Шинээр тулгарч буй асуудлыг хянах 

тохиромжтой хөтөлбөрийг 

боловсруулах, хэрэгжүүлэх  

30 

Инжнерийн 

хяналт, 

Агааржуулалт 

Хими, физик, биологийн өртөлтийг 

хянахад хэсгийн болон ерөнхий 

агааржуулалт, тусгаарлалт, 

үйлдвэрлэлийн процессийг өөрчлөх 

инженерийн хяналтын зарчмыг зөвлөх, 

хэрэглэх 

Хэсгийн татах агааржуулалтад 

тохиромжтой хэмжилтийг хийж, 

стандарт харьцуулах  

Ерөнхий болон хэсгийн 

агааржуулалтын системийн зураг 

төслийг уншиж, хүлээн 

зөвшөөрөгдсөн стандарт 

шаардлагтай харьцуулах 

Биологи, хими, физикийн өртөлт, 

шатамхай орчноос хамгаалах 

зориулалтын ерөнхий болон хэсгийн 

агааржуулалтын системийн загварыг 

төлөвлөх 

Ерөнхий агааржуулалтын 

төхөөрөмж төлөвсний дагуу 

ажиллаж буй эсэхийг шалгах 

Агаарын урсгалын хэмжих олон 

төрлийн багажийг ашиглан 

агааржуулалтын систем өртөлтийн 

түвшин ихэсгэхгүй байгаа эсэх хяналт 

тавих 

31 

Агаарын урсгалын механик, 

агааржуулалтын хэмжилт, зураг төсөл, 

үйлдвэр доторх агаарын урсгал, агаар 

цэвэршүүлэх технологи, тэдгээртэй 

холбоотой тооцооллын талаар мэдлэгээ 

хэрэглэх 

Агааржуулалтын системын 

бүрдэл хэсгийн талаарх мэдлэг 

Агаарын урсгал, агааржуулалтын 

системийн хэмжилтийн үр дүнг 

тайлбарлах, холбогдох стандарттай 

харьцуулах 

Хэсгийн болон ерөнхий 

агааржуулалтын системд агаар 

цэвэршүүлэгч зэрэг тохиромжтой 

агааржуулалтын төхөөрөмжийг 

суурилуулах ажилд хяналт тавих 

Агааржуулалтын хэмжилтийн 

багажийг зөв ажиллуулж, үр 

дүнг нь тайлаг чадвар 

Агааржуулалтын системын бүрдэл 

хэсэгт үзлэг шалгалт хийх чадвар 

Температур, чигйлэгх, хангалттай  

оруулах агаар зэргийг 

харгалзанагаарын чанарын шаардлага 

хангасан байдлаар агааржуулалтын 

системыийг төлөвлөхөд хяналт тавих 

32 

Удирдлага-

зохион 

байгуулалтын 

хяналт 

Батлагдсан журам, стратеги төлөвлөгөө, 

ажилтны ажлын ээлж төлөвлөлт, сургалт 

зэрэг зохион байгуулалтын хяналтын арга 

хэмжээг зөвлөх, үнэлэх 

Стратеги төлөвлөгөө, ажилтны 

ээлжийн тогтсон дадлыг 

хэрэгжүүлэх 

Стратеги төлөвлөгөө, ажилтны 

ээлжинд тавигдах хязгаарлалтын 

зохицуулалтыг тодорхойлох. 

Стратеги төлөвлөгөө, ажлын ээлжийн 

хязгаарлагдмал талыг өртөлтийн 

хяналтын аргаар үнэлэх. 

Батлагдсан журмын 

хэрэгжилтэд аудит хийх 

Ажилтнуудад зориулан аюулгүй 

ажиллагаа, эрүүл мэндийн сургалт 

хийх. 

Ажилтны өртөлийг хамгийн бага 

түвшинд бууруулах дүрэм журмыг 

боловсруулахад оролцох. 

Эрүүл мэндэд аюултай хүчин зүйлс, 

тэдгээрт тавих зохистой хяналын 

талаарх ажилтнуудад зориулсан 

сургалтын хөтөлбөр боловсруулах, 

хийх 

33 

Хувийн 

хамгаалах 

хэрэгсэл 

Арьсаар өртөх өртөлтийг хянах зорилгоор 

хувийн хамгаалах (ХХХ) хэрэгсэлийн 

сонголт, хэрэглээ, арчилгаа, тэдгээрийн 

хязгаарлагдмал талыг тодорхойлон 

үнэлэх, зөвлөх 

Ажилтнууд арьс хамгаалах ХХХ 

-ийнталаархи анхаарвал зохих 

асуудлыг тодорхойлох. 

ХХХ-ийн хэрэгцээг тодорхойлох 

(аюулын) үнэлгээг хийх 

Арьсаар өртөх өртөлтөөс сэргийлсэн 

ХХХ-ийн менежментийн хөтөлбөрийг 

бий болгох. ХХХ сонгоход анхаарвал зохих 

ажилтан, ажил үүрэг, материал 

хоорондын харилцан нөлөөллийг 

таньж мэдэх 

34 

Амьсгалын замаар өртөх өртлөтийг хянах 

зорилгоор ХХХ-ийн сонголт, хэрэглээ, 

арчилгаа, хязгаарлагдмал сул талыг 

тодорхойлон үнэлэх, зөвлөх 

Ажилтнууд АХХ-ийн талаархи 

анхаарвал зохих асуудлыг 

тодорхойлох. 

АХХ-ийн хэрэгцэг тодорхойлох 

(аюулын) үнэлгээг хийх 

Амьсгал зам хамгаалах менежментийн 

хөтөлбөрийг бий болгох. 

АХХ-ийг сонгоход анхаарвал 

зохих ажилтан, ажил үүрэг, 

материал хоорондын харилцан 

нөлөөллийг таньж мэдэх 

35 

АХХ-ийн тохирооны сорил, АХХ-д 

хэрэглэх амьсгалах агаарын үзүүлэлтийн 

талаарх мэдлэгээ хэрэглэх  

АХХ-ийн тохирооны сорилыг 

хийх, баримтжуулах 

Тохироны сорил, амьсгалах 

агаарын чанарын хэмжилтийн үр 

дүнг хөрвүүлэх 

АХХ-ийн хөтөлбөрийг ахлаж ажиллах 

Батлагдсан зааврын амьсгалах 

агаараас сорьц цуглуулах 

Тохиромжтой АХХ сонгох, тохирооны 

сорилын зохистой тогтолцоо, 

аргачлалыг боловсруулах 

36 

Нэвчимтгий материал, нүд, арьс 

хамгаалах талаар сургалтыг хийхэд 

шаардлагатай мэдлэгээ хэрэглэх 

Ажилтнуудад ХХХ олгохын 

хязгаарлагдмал талуудыг таньж 

мэдэх 

ХХХ, материалын хязгаарлагдмал 

талыг тодорхойлж, сургалт хийх 

ХХХ-ийн сургалтын хөтөлбөрийг 

боловсруулах, сургалт хийх  

ХХХ-ийн хамгаалалт бүтэлгүйдэх 

асуудлыг шийдвэрлэх  

37 

Биостатистик, 

тархвар судлал 

Ажилтнуудын дундах мэргэжлээс 

шалтгаалсан өвчин, ажилтай 

холбоотойгоор гарах физиологийн 

өөрчлөлтийн тархалтыг судлах тархвар 

судалгааны арга зүй, зарчмын талаарх 

мэдлэгээ нотлон харуулах 

(зориуд хоосон үлдээсэн) Эрсдэлийн үнэлгээнд кохорт, 

тохиолдлын, амьтны туршилт 

судалгааг ашиглахын ач холбогдол, 

тэдгээрийн ялгаа, харьцангуй 

эрсдэлийн талаарх ойлголттой 

Эрсдэлийн үнэлгээнд ашигласан 

кохорт, тохиолдлын, амьтны туршилт 

судалгааны өгөгдөл, харьцангуй 

эрсдэлийн үр дүнг тайлбарлах 

мэдлэгтэй 

Эдгээр мэдээллийг ашиглан өртөлтийн 

эсрдэлийг хамгийн сайн тодорхойлох 

судалгааг сонгох 

38 

Статистикийн болон статистикийн бус 

тархалтыг ойлголтод суурилан дагах, 

эргэмж судалгаанууд, нас баралт, өвчлөл, 

амьтны туршилт судалгааны үр дүн щ, 

өгөгдлийг үнэлэх, тайлбарлах чадвар 

(зориуд хоосон үлдээсэн) Тодорхой бохирдуулагчийн 

өртөлтөөс хүний эрүүл мэндэд 

үзүүлэх сөрөг нөлөөллийг 

оновчтой тодорхойлсон судалгааг 

сонгох, үр дүнг уншиж,  нягтлах 

Хяналтын тохиромжтой арга хэмжээг 

бий болгох, ажилтнуудын эрсдэлийг 

үнэлэхэд  талбарын, туршилт, өвчлөл, 

нас баралтын судалгаануудыг ашиглах, 

үр дүнг нь тайлбарлах 

39 

Эрсдэлийн 

үнэлгээ, 

Эрсдлийн 

менежмент ба 

харилцаа 

Эрүүл мэндийн эрсдэлд дүн шижилгээ 

хийх зарчмын талаарх мэдлэгээ батлан 

харуулах 

Эрүүл мэндийн эрсдлийн дүн 

шинжилгээ хийх зарчмын 

талаарх ойлголттой, үүнийгээ 

мэдээ, өгөгдлийг бий болгох 

сорьц цуглуулалтын стратегид 

ашиглах 

Ажлын байран дахь эрүүл мэндийн 

аюулын зэргийг үнэлж, хэрэгжиж 

буй хяналтын арга хэмжээний 

зохистой/хангалттай  байдлыг 

үнэлэх 

Эрүүл мэндэд аюултай хүчин зүйлс, 

ажлын байр, үйлдвэрлэлийн 

процессын ерөнхий эрсдэлийн дүн 

шинжилгээ, менежментийн үйл 

ажиллагаанд оролцож, эрсдэлийн 

менежментийн эрэмбэлэлтийг  

тодорхойлоход хувь нэмэр оруулах 

((жишээ нь, эрсдлээс урьдчилан 

сэргийлэх, бууруулах зохих хяналтын 

арга хэмжээг хэрэгжүүлэхийг зөвлөх. 

Зөвшөөрөгдөх хэмжээнээс хэтэрсэн 

өртөлтийг хянах стратеги, эрүүл 

мэндийн эрсдлийн талаар ажилчдад 

мэдээллэх) 

Ажлын байран дахь эрүүл 

мэндийн аюулыг тодорхойлох 

40 

Хөдөлмөрийн 

эрүүл ахуйн 

менежмент 

Ажлын байран дахь эрүүл мэндэд 

аюултай хүчин зүйлсийг үр нөлөөтэй, 

тохиромжтой арга хэлбэрээр урьдчилан 

таамаглах, таньж илрүүлэх, хэмжиж 

үнэлэх ажлыг гүйцэтгэхэд шаардлагатай 

нөөцийг тодорхойлох, хувиарлах, хяналт 

тавих 

Хэмжилт, бусад ажил үүргийн 

хуваарийн тохиромжтой 

байдлаар төлөвлөх 

Хөдөлмөрийн эрүүл ахуйн журам 

хөтөлбөрийг байгууллагын онцлогт 

нийцүүлэн боловсруулах 

Хөдөлмөрийн эрүүл ахуйн дүрэм 

журам, хөтөлбөрийг зохион байгуулах, 

түүний хэрэгжилтэд хяналт тавихад 

шаардлагатай нөөцийг тодорхойлох, 

хувиарлах стратегийг боловсруулах.  
Ажил үүргийн зохицуулалтай 

холбоотой мэдээлэл, саналыг 

ойлгомжтой тодорхой гаргах  

41 

Зардал-үр ашгийн шинжилгээ, аудит, 

хяналт шалгалтын аргачлал, өгөгдлийн 

менежмент, ашиглалт, бодлого журам, 

төлөвлөлтийг бий болгох,  эрх мэдлийг 

төлөөлүүлэх, үүрэг хариуцлагыг 

тодорхойлох, ажил хэргийн шийдвэрлэх 

(business acumen), эрсдэлийн харилцаа, 

байгууллагын зохион байгуулалт, соёл, 

шийдвэр гаргалтын  талаарх зарчмуудын 

мэдлэгээ хэрэглэх 

Ажлын талбайн үнэлгээ хийж, 

үр дүнг нь стандарттай 

харьцуулан дүгнэх 

Ажлын байрны аюулыг үнэлэх 

зохих арга хэрэгслийг сонгон 

хэрэглэх 

Хөдөлмөрийн эрүүл ахуйн 

хөтөлбөрийн үр  нөлөөг үнэлэх, үүний 

үр дүнг удирдлагад мэдээлж, харилцах, 

бодлого, журмыг бий болгох, 

сайжруулах 

Хэмжилт үнэлгээний үр дүнгээр 

үр нөлөөтэй харилцаа үүсгэх, 

дараагийн алхамыг тодорхойлох 

Хэмжилт үнэлгээний үр дүнд дүн 

шинжилгээ хийж, сайжруулах 

зөвлөмж боловсруулах 

42 

Хүн ба нийгмийн тогтолцооны 

хоорондын динамик харилцан үйлчлэлээс 

үүдэлтэй тогтолцооны түвшний шинж 

чанар, тэдгээр нь хувь хүн, бүлэг, 

байгууллага, олон нийт, хүрээлэн орчинд 

хэрхэн харилцан үйлчилж буйг таньж 

мэдэх чадварыг эзэмшсэн 

Ижил өртөлтийн бүлгүүд болон 

олон төрлийн өртөлт хоорондын 

суурь харилцан үйлчлэлийг 

таньж мэдэх.  

Хөдөлмөрийн эрүүл ахуйн 

хөтөлбөрт тодорхой тогтолцооны 

харилцан үйлчлэлийг таньж мэддэг 

байх 

Хөтөлбөрийг сайжруулах янз бүрийн 

арга хэмжээний таамаглалыг төлөвлөх, 

хөгжүүлэх, үр нөлөөг нь үнэлэх, үр 

дүнг нь тайлбарлах  

43 

Ёс зүйн дүрмийг дагаж мөрдөх Ажлын даалгаврыг дагаж, үр 

дүнг шударгаар хэлж, ажил 

үүргийн хязгаарлагдмал талын 

талаар ойлголттой байна. 

Практик ажлын цар хүрээний 

хязгаарлалтыг таньж мэдсэн байх 

Монголын мэргэшсэн хөдөлмөрийн 

эрүүл ахуйчдын зөвлөлийн ёс зүйн 

дүрмийг  дагаж мөрдөх. 

 

 

 


	1.0 Ерөнхий
	2.0 Нийтлэг тодорхойлолт
	2.1 Хөдөлмөрийн эрүүл ахуй
	2.2 Хөдөлмөрийн эрүүл мэнд
	3.0 Хөдөлмөрийн эрүүл ахуйн эдийн засгийн үр нөлөө
	4.0 Хөдөлмөрийн эрүүл ахуйн ажил эрхлэлт
	Зургаа. Мэргэжлийн цөм чадамж
	Долоо. Мэргэжилтний ёс зүйн шаардлага
	Найм. Мэргэжлийн чадамжийн үнэлгээ

